
Kijtoj Jesús: —Amo xitayo̱koxtoka̱n, ximoconfia̱ro̱ka̱n 
ipan Dios iwá̱n ipan nej no̱. Ipan íkal noTaj pox onoꞌ ka̱n 
wel mocha̱ntilo, siga ayéj ijkó̱n, nimitzijlia̱yaj katka. 
Niáoꞌwaꞌ nikchi̱wati ka̱n ximocha̱nti̱ka̱n. Kua̱ꞌ nia̱jya iwá̱n 
nimitzchi̱wilí̱skeja ka̱n amonoskej, niwi̱ꞌ sej iga 
nimitzkuikij, iga ka̱n 
nonos nej, ompa 
no̱ xonoka̱n 
amejwa̱n.



Nej niJuan yej amokni̱n, ne-ikno̱chi̱waj kensan no̱ 
amejwa̱n mitzikno̱chi̱waj. ToTeḵo reinaṟowa ipan 
nej kensan no̱ reinaṟowa ipan amejwa̱n. 

Iwá̱n tikijyo̱wiáj kua̱ꞌ 
te-ikno̱chi̱waj iga ijkó̱n 

                                                          tep̱ale̱wiá Jesús. 



Nonoya preso ipan tajkóta̱l yej ito̱ka̱ꞌ Patmos iga 
san nikpowa itájto̱l Dios yej Jesucristo ne̱ne̱xtilij.



Iwá̱n íkua̱ꞌ iyEspí̱ritoj Dios wa̱laj noyakapan, iwá̱n nikitaꞌ 
se̱ trono, onoꞌ ipan cielo iwá̱n ipan inó̱n trono, a̱ꞌpa yej 
e̱watoya.



Iwá̱n nikaguiꞌ no̱ iga inochi yej isatokej yej Dios kichij, 
yej onokej ipan cielo, yej onokej ta̱lpan iwá̱n yej 
onokej ta̱ltampa iwá̱n yej onokej 
ipan láma̱r, kijtowa̱yaj: Kajasi iga 
Dios yej onoꞌ ipan trono wa̱n el 
Cordero nochipa mamotakuiḵili, 
mamoweyimati̱lti, iwá̱n nochipa 
marreinaṟo̱ka̱n. 



Nej, niJuan nikitaꞌ inó̱n weyi-a̱ltepe̱ꞌ yej Dios itatki yej 
kijliáj nueva Jerusalén, nikita iga nemi temowa ipan 
cielo iyi̱xtaj Dios. Pox mo̱nsajtiꞌ ken tikita takotziṉ yej 
taajakíjtoꞌya iga mona̱miktiá iwá̱n iwé̱j. Iwá̱n nikaguiꞌ se̱ 
tájto̱l recio yej wi̱tzeya ipan cielo kijtowa: —¡Xikita, Dios 
cha̱ntitoꞌ ka̱n 
onolo̱ꞌ! Yéj 
yawi cha̱ntitoti 
iwa̱mej, yejamej 
mochi̱waskej 
ige̱ntej, iwá̱n Dios 
onos iwa̱mej. Yéj 
isé̱ltisan onos Dios 
iga ino̱mej.



Iwá̱n el ángel ne̱ne̱xtilij se̱ we̱ya̱ꞌ yej tamaka vida, este 
chipaktiꞌ ken tikita cristal. Inó̱n we̱ya̱ꞌ ki̱saya ipan iweyi 
asiento ka̱n mota̱liá Dios iwá̱n el Cordero.



Ompa ayá̱ꞌ moneki to̱nati̱ꞌ niga luna iga mata̱wi, 
iga Dios itaw̱i̱lka ta̱wiá iwá̱n el Cordero kitaw̱i̱j inó̱n 
weyi-a̱ltepe̱ꞌ.



Ipan inó̱n weyi-a̱ltepe̱ꞌ ayá̱ꞌ kalakis nité̱ yej ayeḵti iyi̱xtaj 
Dios, niga yej kichi̱waj yej aye̱kti niga yej takajkayaw̱aj. 
Kalakis petz yejsan ijkuilijtoꞌ 
ito̱ka̱ꞌ ipan a̱maꞌ yej kipiá el 
Cordero ka̱n ne̱si ito̱ka̱mej 
yej nochipa onoskej 
wa̱n Dios.



Dios ta-i̱xpojpowas iga 
cho̱katolo̱ꞌ, iwá̱n ayꞌya mikilo̱j, 
niga cho̱kalo̱j, ayꞌya agaj tenatos 
iga kualo̱tos, iga inochi yej 
onoya, pánoja. 



Iwá̱n ompa ayꞌya teyis yej Dios akiyeꞌ̱ita. Ipan inó̱n 
weyi-a̱ltepe̱ꞌ Dios iwá̱n el Cordero mota̱liáj ipan iweyi 
asie̱ntojmej wa̱n yej kitokaj Dios kiweyimati̱ltis̱kej.
Iwá̱n kinojma-itztoskej nokta Dios, iwá̱n itoḵa̱ꞌ Dios 
ijkuilijtos iyi̱xpamej.



Iwá̱n nikitaꞌ yej miktókeja, ejejkatokej iyi̱xtaj Dios, 
onoyaj yej kipiá itekiyo iwá̱n yej ayá̱ꞌ. Iwá̱n tapowikej 
a̱mamej, iwá̱n seꞌ a̱maꞌ no̱ tapowiꞌ ka̱n ijkuilijtoꞌ itoḵa̱mej 
yej nochipa onoskej iwá̱n Dios. Iwá̱n Dios kijuzgaṟoj yej 
miktókeja kensan ijkuilijtoꞌ ipan a̱mamej, 
kensan yejamej kichijkej. Iwá̱n yej ayá̱ꞌ 
ijkuilijtos ito̱ka̱ꞌ ipan a̱maꞌ ka̱n ijkuilijtoꞌ 
ito̱ka̱mej yej nochipa onoskej 
iyi̱xtaj Dios no̱ 
kimo̱taskej ipan 
inó̱n laguna yej 
wewelkatoꞌ.



El Espíritu iwá̱n isiwa̱ꞌ el Cordero kijtowaj: —Xiwi̱ki. 
Iwá̱n yej kikaki, makijto: —Xiwi̱ki. Iwá̱n yej a̱taneki 
mawi̱ki iwá̱n makoni a̱ꞌti yej tamaka vida, yej ayáꞌ̱ 

monamakiḻtiá. 



Dios poxsan kineꞌ inochimej yej onokej 
ipan iní̱n ta̱jli, este kimáꞌ ise̱lpiltzi̱n, iga 

inochi yej makicre̱do ipan yéj amo 
mapoliwi, ma̱jwaꞌ nochipa maono 

wa̱n Dios.



Romanos 3:23 Tonochi̱n tikchijkej yej aye̱kti iwá̱n inó̱n iga 
timoyokatijtokej wa̱n Dios.

Romanos 6:23 Yej kichi̱wa yej aye̱kti, mota̱niliá iga mamiki, 
eꞌ yej te̱mako̱katiá Dios, inó̱n iga nochipa matonoka̱n íwa̱n 

iga tise̱titókeja wa̱n Cristo Jesús yej toTe̱ko.

Hebreos 9:27 Tonochimej tiawij timikitij se̱san ve̱j, iwá̱n 
despué̱j Dios yawi te̱juzga̱ro̱ti.

Efesios 2:8,9 Dios mitzma̱nawijkej iga mitznekij iga ípan 
anmoconfia̱rojkej; iwá̱n iní̱n ayéj iga amoga̱naj ankichijkej, 

sino que Dios mitzyokamako̱kawijkej. Iní̱n ayéj iga tejté̱
tikchijkej iga tikta̱nkej, iga amo agaj mamoweyimati.



Romanos 10:9,10 Siga tikijtowa iga Jesús toTe̱ko, iwá̱n 
ipan moa̱lmaj ticre̱dowa iga Dios ki-ojpa-ixitij ka̱n miktoya, 

mitzsalva̱ro̱j. Puej iga toa̱lmaj ticre̱dowaj, iwá̱n ijkó̱n iga 
tiye̱ꞌonoj iyi̱xtaj Dios, eꞌ iga tote̱n tiknojma-ijtowaj iga Jesús 

toTe̱ko iwá̱n ijkó̱n iga Dios te̱salva̱rowa. 
San Juan 3:16,17 Dios poxsan kineꞌ inochimej yej onokej 

ipan iní̱n ta̱jli, este kimáꞌ ise̱lpiltzi̱n, iga inochi yej makicre̱do 
ipan yéj amo mapoliwi, ma̱jwaꞌ nochipa maono wa̱n Dios.

Dios ayá̱ꞌ kiti̱tan iPiltzi̱n ipan iní̱n ta̱jli iga makijto iga 
makicastiga̱ro la gente, ma̱jwaꞌ iga makima̱nawi. 

1 Juan 5:11-13 Ini̱nwaꞌ in yej kijtoj Dios: iga yéj kichi̱was 
iga nochipa tonoskej íwa̱n, siga ticre̱dowaj ipan Cristo wel 
nokta nochipa tonoskej íwa̱n. Yej se̱titoꞌ wa̱n iPiltzi̱n Dios, 
yawi onoti nochipa íwa̱n ipan cielo; eꞌ yej ayá̱ꞌ se̱titoꞌ wa̱n 

iPiltzi̱n Dios, ayá̱ꞌ onos nochipa íwa̱n. Nimitzijkuilowiliá iní̱n 
a̱maꞌ amejamej yej ankicre̱dowaj ipan iPiltzi̱n Dios, iga 

xikmatíka̱nya iga nochipa amonoskej iwá̱n yéj ipan cielo. 

